
BILDU DIRA
Iruñan, 2009ko martxoaren 13an, batetik, Miguel Sanz Sesma jauna, Nafarroako Gobernuko presidentea; eta bestetik, Roberto Jimenez Alli jauna, PSN-PSOE Nafarroako Alderdi Sozialistako idazkari nagusia.
AZALDU DUTE
Abiadura handiko trena Foru Erkidegorako oinarrizko azpiegitura dela, bai bidaiarien joan-etorriak hobetzeko, bai ekoizpen ehunaren lehiatzeko gaitasuna handitzeko.
Nafarroako gizartearen eskaria dela AHT egitea eta eskari horrek isla handia duela Nafarroako Parlamentuan.
Diputatuen Kongresuan Solbes ministroak egindako adierazpenen ondoren, nafar biztanleak kezkatuta daudela, eta Espainiako eta Nafarroako gobernuak hitzarmena noiz sinatuko duten zain, hitzarmen horren berri eman baitute bai Jose Luis Rodriguez Zapatero presidenteak, bai Sanz presidenteak.
Gauzak horrela, hitzarmen honen sinatzaileek uste dute gaia garrantzitsua dela eta azpiegitura horrentzat konponbidea bilatu beharra dagoela. Horregatik, 

ADOSTU DUTE
1. Elkarlanean jarraitzea, erakunde gisa dauzkaten eskumenak baliatuz, xede hauekin: AHT eraikitzea eta finantzaketa eredua zehaztea, Hitzarmen Ekonomikoa medio.
2. Modu aktiboan eta ahal bezain laster elkarlanean jartzea, Sanz presidenteak egindako proposamenaren alde, bere garaian adostutako akordioa desblokeatze aldera. Garrantzitsuena ez da bitartekoa, xedea baizik; eta Nafarroako Gobernuak eta PSN-PSOE alderdiak xede bakarra dute: abiadura handiko trena ahal bezain pronto definitzea, finantzatzea, planifikatzea eta egikaritzea.
3. Espainiako Gobernuari eskatzea izapideak arintzea, oztopoak gainditzea, Nafarroako Gobernuak egindako proposamenak aztertzea eta Ministro Kontseiluan proiektua berehala onartzea, gero akordioa sinatzeko.
NAFARROAKO GOBERNUAREN ALDETIK

 PSN-PSOE ALDERDIAREN ALDETIK
Sin.: Miguel Sanz Sesma

              Sin.: Roberto Jiménez Alli
